
Os arcos da nosa danza

móvense ao ritmo do son

que marcan as nosas gaitas

cando van en procesión.

Floridos arcos fugaces

que brillades baixo o sol

movidos polos rapaces

para honrar ao seu patrón.

movédevos con soltura

bailade con devoción

porque o voso baile cura

e arredra a depresión.

Levantádevos en alto

e batede contra o chan

e cando estedes abaixo

volvédevos levantar

e facede a ponte alta,

a filigrana do nó

a cobra  serpenteante

rechamante de color. 

Tamén o paseo longo

chama moito a atención

pero o que máis adoro

é facer o caracol.

Viva a danza de Cariño

viva a xente do meu pobo

que sempre estivo ao servizo

do seu santo San Bartolo

Viva o mantón de manila

vivan as cintas de cores

e vivan os anxos brancos

que en zapatillas se moven.

